
Innleiing: 
Geit i Vekst er eit treårig prosjekt som starta 01.01.2007. 
Prosjektet er retta inn mot geitehaldet i dei tre fylka Hordaland, Sogn og Fjordane og Møre og 
Romsdal. 
 
Ola Søgnesand er tilsett som prosjektleiar i 100 % stilling. 
 
Vinteren 2007 / 2008 deltok prosjektleiaren i ei omfattande opplæring i Tine, kalla 
opplæringsløftet.  
Gjennom opplæringsløftet vart deltakarane kursa i nye måtar å drive rådgjeving. Ved å lytte til 
bonden og ved å stille dei ”rette” spørsmåla skal rådgjevaren få avdekka bonden og 
bondefamilien sine ynskje og mål. Det skal lagast tiltaks- og framdriftsplan for garden, og ansvar 
roller og forventnigar skal avklarast. 
Opplæringa har vore svært nyttig i arbeidet som prosjektleiar i Geit i Vekst. 
 
I juni månad fekk prosjektleiar spørsmål om å ta jobben som Tinerådgjevar for geitehaldarane i 
indre Sogn. Spørsmålet vart teke opp med styringsgruppa for Geit i Vekst som stilte seg positiv. 
Frå første juli vart prosjektleiaren tilsett som Tinerådgjevar på deltid. Som følge av dette blir 
prosjektet Geit i Vekst forlenga med ca ei halvt år, finasiert av Tine Vest. 
 
Bygningsløysingar: 
Det har gjennom året vore arbeidt mykje med å planlegge ombygging og påbygg av geitefjøs.  I 
tillegg er det planlagt eit heilt nytt fjøs. Bygningsplanlegging er eit interessant men tidkrevjande 
arbeid. Ofte må det gjennomførast minst to gardsbesøk i samband med planlegginga. I tillegg er 
det behov for meir og mindre detaljrådgjeving seinare i prosessen.  
Samla for dei tre fylka har det i løpet av året vore arbeidt med 19 fjøsplanar. Planane er sjølvsagt 
komt ulikt langt slik at nokre alt er godt i gong med byggearbeidet medan andre ikkje er ferdig 
med planprosessen. Så langt ser det ut til at det blir ein god del bygningssaker også i 2009. 
Om ein ser tilbake til tida før Geit i Vekst var det lite og inkje aktivitet på bygningssida i 
geitehaldet. Såleis er det heilt tydeleg at prosjektet Geit i Vekst har bidratt svært positiv til å få 
igong fornying av driftsapparatet i geitehaldet. 
 
Tine Meieriet Sør kosta reise og opphald for eit gardsbesøk med bygningsplanlegging i 
Rogaland. Turen til Rogaland var kombinert med eit fagmøte for geitehaldarane i området, der 
prosjektleiar innleia om bygningar til geit. 

Fjøs under ombygging                                                        Ferdig ombygd          
 
 
 
 

 
Nesten ferdig mjølkestall. 
 
 
Sjukdomssanering: 
Det har gjennom året også vore arbeidt mykje med sjukdomssanering. Geit i Vekst har fått god 
omtale frå prosjektet Friskare Geiter for atrbeidet som er gjort. 
M.a. har det vore skipa til tre møter i Hordaland, eit i møte i Jølster, eit i Kandal og eit i Norddal 
der sjukdomssanering har vore tema.Møta har resultert i at fleire har meldt seg på til 
sjukdomssanering. I tillegg er det laga plan for å sjukdomssanere alle geitene i Kandal. Liknande 
plan er laga for sjukdomssanering av geitehaldet i Eidsdal i Nordal kommune. 
 
Det blir ofte stilt spørsmål om kva det vil koste å setje driftsbygningen i stand til 
sjukdomssanering. For å kunne meine noko i slike spørsmål har Geit i Vekst ved  hjelp av ein 
lokal byggmeister fått utvikla eit verktøy til å berekne dei mest vanlege bygningskostnandane ved 
sjukdomssanering. Oftast blir det gjennomført langt meir omfattande bygningsarbeid enn det som 
krevst i samband med sjukdomssaneringa. 
I april organiserte Geit i Vekst ein tre dagars gjennomgang av alle geitefjøs i Kandal (heimefjøs, 
gardfjøs og støylsfjøs) tilsaman 17 bygningar. Med på opplegget var m.a. forrige og nytilsett 
prosjektleiar i Friskare Geiter samt kontaktveterinærane i Gloppen. 

Prosjektleiar har i tillegg vore med på fleire fjøsbesøk saman med prosjektleiaren for Friskare 
Geiter. Dette har ført til at prosjektleiar meinar å ha god kunnskap om kva tiltak som må 
gjennomførast i samband med sjukdomssanering 
 

 
Friske kje, første dag på beite  
 
Landskapspleie med geit og kje: 
Første del av året var det jobba mykje med eit rettleiingshefte for landskapspleie med geit. Dette 
var eit samarbeid med prosjektet Ope landskap hos FMLA Sogn og Fjordane. Geit i Vekst leverte 
ein god del skrifleg materiale til rettleiingsheftet.  Heftet er eit godt hjelpemiddel for dei som 
ynskjer å starte landskapspleie med geit. 
 

 
Geitene held vedlike kulturlandskapet på Herdalsætra 
 
Kjøtproduksjon:  
Den seinare tida har det vore eit krav frå geitehaldarane at den øvre vektgrensa på kje måtte 
hevast slik at kje som har gått på beite kunne bli omfatta av ordninga til Nortura  med betre pris 
på  bestemte vektgrupper og klassar. 

Prosjektleiar har hatt eit godt samarbeid med fagsjef Asbjørn Alsaker i Nortura også i denne saka. 
Arbeidet har resultert i at den øvre vektgrensa er blitt fjerna og ynskje frå geitehaldarane  
imøtekomme. Med dette er tilhøva lagt godt tilrette for kjøtproduksjon på kje.  
Prosjektleiar har rekna på økonomien ved denne produksjonen. Det syner seg at om ein nyttar 
geitmjølk  til å produsere kje med fem kg slaktevekt vil ein få minst like mykje pr liter som ein 
får ved leveranse til Tine. Dette gjeld ikkje dei tre månadane med sesongtillegg på geitemjølk. 
 
Under årest jordbrukstingingar vart nedre vektgrense for kje levert til slakteri som blir gitt  tilskot 
til heva frå 3,5 til 5,0 kg. Dette har skapt stor frustrasjon både hos produsentane og 
omsetnadsleddet. Geit i Vekst har teke opp saka og fått uttalar frå Sau og Geit i dei tre 
prosjektfylka og frå Nortura.Uttalane saman med eit skriv frå Geit Vekst vart sendt til faglaga 
med krav om at grensa på 3,5 kg. blir teken opp og gjeninnført under justeringstingingane  
hausten 2008. 
 
Mjølkeproduksjon: 
Mange geitehaldarar ynskjer å auke mjølkeproduksjonen ved å kjøpe kvote. Ein del ynskjer å 
auke produksjonen mykje, men liten tilgang gjer at det tek tid å få kjøpt kvote av betydning.. Frå 
1. januar 2010 blir det tillete å leige vekk heile eller deler av kvota. 
Mjølkeproduksjonen er ei av fleire viktige arbeidsoppgåver for Geit i Vekst. Prosjektet blir 
involvert i mange både små og større saker som gjeld utviding av mjølkeproduksjonen. Det har 
vore arbeidt med fire forskjellige samdriftsplaner. Ei av dei er etablert. 
 
Diverse møter og kurs: 
For å auke oppsluttninga om prosjektet frå geitehaldarane i Hordaland vart det våren 2008 saman 
med FMLA gjennomført tre informasjonsmøter i Evanger, Åkra og Matre. Resultatet av møta 
vart som håpa ved at geitehaldarane i Hordaland har komme sterkt på ”bana” slik at aktiviteten 
har blitt minst på høgde med dei andre fylka. 
 
Prosjektleiar har delteke i to to-dagars samlingar med  prosjektet Friskare Geiter. 
Første møtet var saman med prosjektgruppa for Friskare Geiter og inneheldt ein stor del 
opplæring i observasjon i fjøsen (sjå det ein ser).  
Andre møtet var ei samling for medarbeidarar i Friskare Geiter  prosjektet. Mykje av tida var 
brukt til å evaluere prosjektet sålangt og til å diskutere vegen vidare i saneringsarbeidet. 
 
Prosjektleiar har og delteke i eit møte med Mattilsynet der tema var haldforskrifta for husdyr. 
 
I januar vart siste modul av Tine sin Geiteskule gjennomført i Stranda, Ørsta, Skei og Aurland. 
Prosjektleiar deltok i alle samlingane som innleiar under tema bygningar til geit. 
 
30.september til 2.oktober var det Byggtreff på Skei Hotell, ei samling for landets planleggarar 
for landbruksbygg.. Prosjektleiar deltok dei to første dagane. 
 
Geit i Vekst skipa til fagmøte for geitehaldarane laurdag 8. og søndag 9. november på Skei hotell. 
Frammøte var langt over forventa, 91 geitehaldarar deltok.  
 
Fredag 5. og laurdag 6.desember var det fagmøte med julebord for geitehaldarane i Hordaland. 
Møtet var på Hardangerfjord Hotell i Øystese. 

Heimeside: 
Heimesida til Geit i Vekst finn ein under: www.tinevest.no  Etter ynskje frå ein del geitehaldarar 
har sida blitt utstyrt med gjestebok. Planen var at ein skulle legg ut teikningar av geitefjøs på 
heimesida slik at dei som ynskjer det kunne gje komentarar til teikningane. I tillegg ville det vere 
ein god måte å skaffe seg idear over planløysingar for dei som går med byggeplaner. Gjesteboka 
kan og nyttast til å ta opp aktuelle ting innafor geitehaldet. 
 
Sida blir elles nytta til å informere om saker som Geit i Vekst arbeider med samt anna som er  
aktuelt. 
 
Teikningar av ein ny fjøs ligg no på heimesida, med mulegheiter for produsentane til å komentere 
og diskutere. 
 
 
Førde 21.01.2009. 
 
 
Ola Søgnesand 
-prosjektleiar- 


